
kamayganligi kuzatildi. Ekish muddatini yanada 20-may 
sanasigacha kechiktirilishi Iskandar navining hosildorligi 1-may 
sanasiga nisbatan 13,0 s/ga gacha, Ilg’or navida esa 10,1 s/ga 
gacha kamayib ketganligi kuzatildi.

Har bir variantda takrorlanishlar o’rtasidagi farq judda katta 
bo’lmadi.

3-jadval ma’lumotlaridan ko’rinib turibdiki, tajribada 
o’rganilgan yangi yaratilgan o’rtapishar sholi navlarining yillar 
bo’yicha o’rtacha hosildorligi Iskandar navining ko’chatlari 
1-may sanasida ekilgan muddatda 84,0 s/ga, 10-may sanasida 
ekilgan variantda 77,8 s/ga va 20-may sanasida ekilgan 
variantda esa 72,2 s/ga sholi hosili yig’ib olindi.

Ilg’or navida esa 1-may sanasida ekilgan muddatda 73,6 
s/ga, 10-may sanasida ekilgan variantda 70,6 s/ga va 20-may 
sanasida ekilgan variantda esa 67,9 s/ga sholi hosili yig’ib 
olindi (3-jadval).

Tajriba dalasida iqtisodiy samaradorlik ko’rsatkichlari tahlil 
qilinganda jami 6 ta variant bo’yicha 2 ta nav va 3 xil ekish 
muddatlarini xarajatlarga ta’siri bir xilda bo’lib, jami xarajatlar 
13 235 000 so’m/ga ni tashkid etdi.

Tajribada olingan hosildorlikka nisbatan daromad har xilda 
bo’ldi. Iskandar navida yalpi daromad 30  683  000 so’mdan 
33  535  000 so’mgachani tashkil qilgan bo’lsa, Ilg’or navida 
29 644 000 so’mdan 31 022 000 so’mgachani tashkil qildi.

«Iskandar», «Ilg’or» navlaridan maqbul ekish muddati va 

me’yorida eng yuqori daromad olindi. «Iskandar» navining 
ko’chatlari 1-may sanasida qadalgan variantda 84,0 ts/ga 
hosilga erishilgan bo’lib, 20 300 000 so’m shartli sof foyda olindi. 
Rentabellik darajasi 153,4 % ni tashkil qildi. «Ilg’or» navida ham 
eng yuqori hosildorlik 1-may sanasida ko’chat ekilgan variantdan 
17 787 000 so’m shartli sof foyda olindi. Rentabellik darajasi esa 
132.9 % tashkil qildi.

Xulosa qilib aytganda har qanday holatda ham sholining 
gullash fazasida o’rtacha havo harorati 36 0C dan oshgan 
davrga to’g’ri kelmasligi kerak va shundagina changlanish to’liq 
yuz beradi. Bu shart buzilsa changlanish to’liq yuz bermaydi va 
natijada hosil kamayadi. Bunda juda yuqori havo haroratida otalik 
changdonlari qurib qoladi, onalik tuxumchasi so’lib, plazmoliz 
holati yuz beradi va changni to’liq qabul qilolmaydi. Natijada 
ko’zlangan sholi hosilini olib bo’lmaydi [11, 12].

Ma’lumotlaridan ko’rinib turibdiki, har bir nav o’zining biologik 
holatidan, imkoniyatidan kelib chiqib butun vegetatsiya davri 
mobaynida hamma fazalarni to’liq o’tab pishish davriga yetib 
keldi. Har bir ekish muddati va me’yorida urug’larning unib 
chiqishi, maysa hosil qilishi, tuplanish, naychalash, ro’vaklash, 
gullash, sut pishish, mum pishish, to’liq pishish davrlarida o’simlik 
o’zidan avlod qoldirish maqsadida tashqi muhit ta’sirlariga, ob-
havo sharoitlariga, kasallik va zararkunandalarga bardosh berib, 
qo’llanilgan agrotexnik tadbirlarni yaxshi o’zlashtirib, kutilayotgan 
hosildorlikni namoyon qildi.

KARTOSHKA NAVLARINING EKISH MUDDATLARINI 
HOSILDORLIKKA TA’SIRI

Annotasiya. Mazkur maqolada Buxoro viloyatini keskin iqlim sharoitida va o’tloqi tuproqlarda kartoshka navlarini 
ekish muddatlarining o’sish va hosildorlikka ta’siri atroflicha o’rganilgan. Ertangi kartoshkaning hosildorligi ko’p jihatdan 
o’simlikning maqbul ekish muddati va tup qalinligiga bog’liq bo’ladi. Buxoro viloyati tuproq-iqlim sharoitida eng  maqbul ekish 
muddati fevral bo’lganligi va bu muddatda ekilgan tugunaklardan hosildorlik boshqa muddatlarga nisbatan 20-40 s/ga yoki 
10-20% ga oshganligi olib borilgan tajribalarda aniqlandi. Buxoro viloyatida kartoshka yetishtirish bilan shug’ullanadigan 
dehqon va fermer xo’jaliklari ertangi kartoshkadan muttasil va mo’l sifatli hosil olishlari uchun bir gektarga 2,5-3 tonna 
sifatli urug’ni, ya’ni kartoshka tugunaklarini 8-12 sm chuqurlikda ekish tavsiya etilgan va bu yaxshi natija beradi. 

Kalit so’zlar: kartoshka, ertangi nav, tugunak, ekish muddati, ekish chuqurligi, hosildorlik, samaradorlik, sho’rlanish, 
dala tajribalari.

Аннотация. В статье комплексно изучено влияние сроков посадки на рост и урожайность сортов картофеля 
в суровых климатических условиях и пастбищных почвах Бухарской области. Урожайность раннего картофеля во 
многом зависит от оптимальных сроков посадки и толщины клубня. Опыты показали, что наиболее оптимальным 
сроком посадки в почвенно-климатических условиях Бухарской области является февраль, а урожайность клубней, 
посаженных в этот период, составляет 20-40 ц/га или на 10-20% выше, чем в другие сроки. Для того чтобы фер-
мерам и хозяйствам, занимающимся выращиванием картофеля в Бухарской области, можно было получать непре-
рывный и обильный урожай высококачественного картофеля, рекомендуется высаживать на гектар 2,5-3 тонны 
высококачественных семян, то есть клубней картофеля, на глубину 8-12 см, что дает хорошие результаты.

Ключевые слова: картофель, ранние сорт, клубни, сроки посадки, глубина посадки, продуктивность, засолен-
ность, полевые опыты.

Abstract. This article examines the impact of planting dates on the growth and yield of potato varieties in the harsh climatic 
conditions and pasture soils of the Bukhara region. The yield of early potatoes largely depends on the optimal planting date 
and tuber thickness of the plant. Experiments have shown that the most optimal planting date in the soil-climatic conditions 
of the Bukhara region is February, and the yield of tubers planted during this period is 20-40 c / ha or 10-20% higher than 
in other periods. In order for farmers and farms engaged in potato cultivation in the Bukhara region to obtain a continuous 
and abundant high-quality harvest of early potatoes, it is recommended to sow 2.5-3 tons of high-quality seeds per hectare, 
i.e. potato tubers, to a depth of 8-12 cm, which gives good results.            

Keywords: potato, variety, nodule, planting time, planting depth, productivity, efficiency, salinity, field experiments.

UO‘T: 634.11.

Buxoro davlat universiteti.

Mamlakatimiz aholisining kartoshka mahsulotlariga bo’lgan 
talablarini qondirish bugungi kunning eng muhim va dolzarb 
vazifalaridan biri hisoblanadi. 

O’zbekiston Respublikasi Prezidentining 2020 yil 6 maydagi 
PQ-4704-son “Respublikada kartoshka yetishtirishni kengaytirish 
va urug’chiligini yanada rivojlantirish chora-tadbirlari to’g’risida”gi 
qarorida mamlakatimizda iste’mol va urug’lik kartoshka 
yetishtirishni ko’paytirish, kartoshkachilik sohasida klaster va 
kooperasiya mexanizmlarini kengaytirish hamda zamonaviy 
texnologiyalar asosida sohada qo’shilgan qiymat zanjirini yaratish, 
ichki bozor talabini qondirish, uning eksportini kengaytirish, ekin 
maydonlarining 50 foizida urug’lik kartoshkaning superelita va 
elita avlodlarini yetishtirish, ilg’or texnologiyalar, innovasion 
yechimlar va ilm-fan yutuqlarini keng joriy etishga alohida e’tibor 
qaratilgan. Kartoshka xalqimizning yil davomida sevib iste’mol 
qiladigan asosiy oziq-ovqati bo’lib, uning tuganagi tarkibida 
inson organizmi uchun zarur bo’lgan oziq moddalar – kraxmal, 
oqsil, shakar, kletchatka, turli vitaminlar, mineral elementlar 
mavjud. Undan 500 dan ziyod taomlar tayyorlanadi va ikkinchi 
non hisoblanadi. Kartoshka sayyoramizning deyarli barcha 
mamlakatlarida yetishtirib kelmoqda. Jahonda kartoshka ishlab 

chiqarish har yili 300-302 million tonnani tashkil etadi va har bir 
iste’molchiga 47-48 kg dan to’g’ri keladi. 

O’zbekistonning tuproq-iqlim sharoiti, sug’oriladigan 
dehqonchilik, tuproqlar tarkibida gumus miqdorining 0,2-1,5% 
dan oshmasligi, kartoshkani bahorgi va yozgi muddatlarida 
ekish kabilar hamda mahalliy sharoit noqulayliklariga chidamli, 
serhosil navlarni tanlab ekish muhim vazifa hisoblandi. Oxirgi 
yillarda Buxoro viloyatini keskin kontinental iqlimi va sho’rlanishiga 
moyil tuproqlari sharoitida Gollandiyadan keltirilgan turli erta va 
o’rta pishar navlar ekilmoqda. Lekin shuni alohida qayd etish 
lozimki, muayyan iqlim-tuproq sharoiti uchun maqbul ekish 
muddatini aniqlash kartoshka yetishtirish bilan shug’ullanadigan 
xo’jaliklariga hosildorlikni oshirishda ko’mak beradi. Buxoro 
viloyati sharoitida Gollandiyadan keltirilgan ertapishar navlarni 
maqbul ekish muddatlari atroflicha o’rganilmagan. Yuqorida 
qayd etilganlarni inobatga olib, Buxoro davlat universiteti o’quv 
tajribaga xo’jaligida kartoshkani ekishni maqbul muddatlarini 
aniqlash uchun maxsus dala tajribasi qo’yildi. Dala tajribalarida 
Gollandiyadan keltirilgan kartoshka navlari Ramona va Pikasso 
kabilardan ekildi. O’tloqi allyuvial tuproqlarning domiy nam 
bo’lib turishi natijada shu tuproqlarning sho’rlanishiga olib 

keladi. Agrokimyoviy nuqtai nazardan tahlil qilganimizda o’tloqi, 
qadimdan va yangidan sug’orilib kelinayotgan yerlarda chirindi 
(gumus) miqdori kam ekanligini ko’rsatadi. Haydov qatlamida 
chirindi miqdori 0,8-1,4%, azot-0,06-0,12%, umumiy fosfor 0,11-
0,18% ni tashkil qiladi.

1-jadval 

Variant Nav Ekish 
muddatlari

Ekish 
sxemasi, 

sm

Ko’chat 
qalinligi,

 ming dona

1. Pikasso
fevral 90x30 37,0
fevral 90x30 37,0
mart 90x30 37,0

2. Ramona fevral 90x30 37,0
fevral 90x30 37,0
mart 90x30 37,0

Dala tajribaning umumiy maydoni 300 m2 bo’lib, 3 qaytariqda 
o’tkazildi va har bir nav uchun dala maydoni 150 m 2 ni tashkil qildi. 
Dala tajribalarida maqbul ekish muddatini aniqlashda kartoshka 
o’simligida quyidagi fenologik kuzatuvlar va hisob-kitob ishlari 
olib borildi:

-o’simliklarning unib chiqishi, shonalashi, gullashi va pishishi,
-o’simliklarning haqqoniy ko’chat qalinligi,
-tugunaklarning og’irligi,
-bir tupdagi va gektardagi hosildorlik
Tadqiqot natijalari. Ertangi kartoshkaning hosildorligi ko’p 

jihatdan o’simlikning maqbul ekish muddati va tup qalinligiga 
bog’liq hisoblanadi. O’tkazilgan tajriba natijalari shuni ko’rsatadiki, 
kartoshkaning tup qalinligi, ekish sxemasi bo’yicha va haqiqiy 
dala maydonida qariyb bir xil bo’ldi, bu ko’rsatkichlarda farq 1,3-
2,0% ni tashkil qildi. O’tkazilgan tajribalar asosida maqbul ekish 
muddatlari kartoshka o’suv davrining o’tishiga turlicha ta’sir qilishi 
aniqlandi (2-jadval).

Keltirilgan ma’lumotlar shuni ko’rsatadiki, kartoshkaning 
Pikasso navida o’suv davri 89-99 kunni, Ramona navida esa 
99-105 kunni tashkil qildi. 25 fevralda va 5 mart kunlarida ekilgan 
kartoshka navlarining o’suv davri qariyb bir xil bo’ldi. Ertangi 
kartoshkaning o’suv davrlari oziqlantirish, sug’orish tizimi (soni, 
me’yori) tuproq-iqlim sharoitlari, yer osti sizot suvlarining joylanish 
chuqurligi, tuproq-unumdorligi, ekish muddati, navlar va boshqa 
parvarish omillariga bog’liq hisoblandi. Shuni qayd etish lozimki, 
ertangi kartoshkaning oziqlantirishga e’tibor berish zarur. Agar 
azotli o’g’itlar yillik me’yoridan ko’p miqdorda berilsa, kartoshka 
tuplarining g’ovlashiga sabab bo’ladi va tugunaklarning pishishi 
kechikadi, hosildorlik ancha pasayadi.

Buxoro viloyati tuproq-iqlim sharoitida ertangi kartoshka 
navlarini eng maqbul ekish muddati 25 fevral bo’lganligi aniqlandi 
va bu muddatda ekilgan tugunaklardan hosildorlik boshqa 
muddatlarga nisbatan 18-38 s/ga yoki 9,5 -19,2 foizga oshganligi 
aniqlandi. 

 Xulosa qilib shuni aytish mumkinki, olib borilgan dala 
tajribalarida keltirilgan ma’lumotlardan ko’rinib turibdiki, o’quv 
tajriba xo’jaligi dalalarida yetishtirilgan kartoshka navlaridan eng 
yuqori hosil tugunaklarni 25 fevralda ekilgan tugunaklardan olindi. 
Bu muddatda ekilgan kartoshkani Pikasso navida hosildorlik 
200,3 s/ga ni tashkil qildi. Xuddi shuningdek, tajriba natijalaridan 
bir tupdan olingan hosil miqdori boshqa muddatlarda ekilganga 
nisbatan 50-90 grammgacha oshganligi aniqlandi.

Shuningdek, Buxoro viloyatini qadimdan sug’oriladigan o’tloqi 
tuproqli yerlarida ertangi kartoshkani Pikaso va Ramona navlarini 
90x30 sm tartibda joylashtirib fevral oyining uchinchi o’n kunligida 
ekilganda muttasil mo’l va sifatli hosil olish imkoniyati aniqlandi.

Buxoro viloyatida kartoshka yetishtirish bilan shug’ullanadigan 
shirkat va fermer xo’jaliklariga ertangi kartoshkadan yuqori hosil 
olishlari uchun bir gektarga 2,5-3 tonna sifatli tugunaklarni 8-12 sm 
chuqurlikda ekish tavsiya etiladi, bu muddatda ekilgan kartoshkani 
o’simliklari mo’l va sifatli hosil beradi.

2-jadval
Kartoshka navlarining maqbul ekish muddatlarini o’suv 

davrlariga ta’siri

№ Ekish 
muddatlari

O’suv davri, kun hisobida

sh

ga

a

Jami

Pikasso

1. fevral 28 26 25 20 99

2. fevral 24 25 23 29 91

3. mart 24 25 22 19 91

Ramona

1. fevral 30 27 26 22 105

2. fevral 28 26 25 21 100

3. mart 28 25 25 21 99

